
Pratisara Stotram

ప్రతిసరాస్తోత్రమ్ 

ఓం నమః శ్రీప్రతిసరాయై   ప్రతిసరై  !

అమరౌఘైః  పూజితాం త్వాం నతోఽస్మి
ప్రతిపదజనరక్షాకారిణీం  సర్వకాలమ్ ।
భృగుదహనసముద్రాపాతదుఃఖే  సురక్షాం
రిపువిషభయహత్రీం  రాజ్యభోగాదికర్త్రీమ్  ॥ ౧॥
పరివృతనిజవర్గాన్  భక్తదత్తాపవర్గాన్
కలితదురితవర్గాన్  మోక్షలాభైకమార్గాన్   ।
కృతనరసురసర్గాన్  కారితానఙ్గభఙ్గాన్ 
స్తుతికృతమునిగర్గాన్  సర్వరక్షైకసఙ్గాన్  ॥౨॥
ప్రహృతసకలవిఘ్నే  సర్వలోకైకమాన్యే
దశబలకృతధన్యే పఞ్చదేవీవరేణ్యే ।
విషమపదశరణ్యే సర్వదా త్వాం నమస్యే
వసిత ఇవ అరణ్యే దావదగ్ధే విరస్యే ॥ ౩॥
సకలజనసువాఞ్ఛాపూరణే కామధేను-

మభిలషితఫలాప్త్యై  కల్పవృక్షాగ్రవల్లీమ్   ।
అసురసురనరాద్యైర్వన్దితాఙ్ఘ్ర్యబ్జయుగ్మా    -
మురసి లలితానానారత్నమాలాదియుక్తామ్ ॥ ౪॥
ఉడుపతిశతదీప్తాం శఙ్ఖకున్దావదాతాం 
గ్రహభయపరిశాన్తాం  వజ్రసత్త్వాత్మికాం  తామ్ ।
శ్రవణలలితలోలే  కుణ్డలే  సంవహన్తీం
ముకుటమణిశిఖాభిః కాశితాం తాం నమామి ॥ ౫॥
జనని సకలదుఃఖాత్తారణీ త్వం ప్రసీద
సపది విగతరక్షాం రక్ష మే మాతరం చ ।
సకరుణరుదితం మాం త్వద్దయాస్వస్థభూతం 
కృతసరసినిపాతాం త్వం గతిస్త్వం గతిర్నౌ ॥౬॥

ప్రతిసరాస్తోత్రమ్ 

పఠతి ప్రతిసరాయాః  స్తోత్రమేతత్సదా యో
జ్వలనజలవిషాణాం చోరశార్దూలకానామ్  ।
సగదనిధనకానాం భీతయా నాశయన్తీ
ప్రతిపదమలభగ్నం  కామునా ధైర్యలాభమ్  ॥ ౭॥
నిజజనపరియుక్తా ధర్మకామార్థవృద్ధా
రిపుగణపరిముక్తా సౌఖ్యమేవ ప్రభుక్తా  ।
దదతి విపులభోగ్యం కామదా సర్వదాఽసౌ
నిహతసకలపాపం మోక్షమాయాన్తి చాన్తే ॥౮॥
విగలితనయనామ్బుః సాఞ్జలిః  సంవిలాపీ
స్తుతిమితి ప్రచకార  త్రైభవానాం  జనన్యాః ।
భవతు మమ తు సమ్పత్ సర్వభావా కృశానో
తను కుశలసురక్షా ఇత్థమేవం  సుచిత్తః ॥౯॥
విపచతు మయి సర్వం మాదృశం కర్మ భోగ్యం
ససురనరచయానాం భ్రాతృమాతృద్రుహాణామ్   ।
కురుత కురుత ధైర్యం  యేన మోక్షం సులభ్యం
జఠరనిలయవాసం మాస్తు పాపం కదాచిత్ ॥ ౧౦॥
ఉదరనరకవాసం యే తదా సావతారం
సతతశుభసుచేతాః సాధయిష్యామి బోధిమ్ ।
కృతజగతి సురక్షాం యేన కైవల్యప్రాప్తిః  
ఇతి ముదితసుచేతాః కర్మణా దిగ్ధచిత్తః  ॥ ౧౧॥
ప్రతిసర  అవతార్యాం సామ్బికాం మా విలమ్బ
అనిశమితివదన్ సో నిన్దయన్  వై స్వకర్మ ।
ప్రతిభయవిషదిగ్ధస్తస్థివానర్భకః     సన్
ముహురిహ హి శరణ్యాం తాం స్మరన్ సర్వరక్షామ్ ॥ ౧౨॥
అహో సుధన్యా జగదేకమాతా
ప్రక్రాన్తదైవా     రిపువర్గభీతా  ।
యస్యాః ప్రభావాద్విహితాత్యపాపాత్
ప్రయాతి  వహ్నిర్జలశీతలత్వమ్  ॥ ౧౩॥
ప్రభావతాహో  పునరేవ తస్యాః

వహ్నిం జలం చాపి గిరిం స్థలం  వై ।
యస్యాః స్మృతేనైవ  సవిస్మతీయాన్
వైశ్వానరః  ప్రాప  ద్విధాకృతిం తామ్ ॥ ౧౪॥
గోపాశరీరం హ్రదపాతశీతం
శైతం  త్వనాశార్థమివాధికోష్ణామ్   ।
దైవాదిదత్తాభిజనే  సమన్తా-
న్నితాన్తదూరాదతిపాపదత్తామ్ ॥ ౧౫॥
ఇతి శ్రీభద్రకల్పావదానోద్ధృతం    యశోధరాగర్భస్థబాలకృతం

ప్రతిసరాస్తోత్రం   సమ్పూర్ణమ్  ॥

